
Татарстан һәрвакыт торак төзелеше темплары белән аерылып торды. Быел исә төрле сәбәпләр аркасында йортлар салу эше шактый аксаган. ТР Министрлар Кабинетында узган киңәшмәдән билгеле булганча,  алай да быел 2 млн. 20 мең. квадрат метр күләмендәге планны үтәлергә тиеш. Бары тик социаль ипотека буенча гына кайбер проектлар төшеп кала. 9 декабрьгә планнан калышу 267 мең квадрат метрны (13 проценты) тәшкил итә. 

ТР Президенты Рөстәм Миңнеханов сүзләренә караганда, агымдагы елгы хаталарны булдырмас өчен, 2011 елгы төзелешкә әзерлекне быел ук башларга кирәк. Иң беренче чиратта, йорт буласы җир урынын билгеләп, заказ бирүче һәм төзүче компанияне табу зарур. Бу эшнең барышы 2010 ел ахырына кадәр Президент йөкләмәсе нигезендә оешкан махсус комиссия тарафыннан тикшереләчәк.  

Ә инде социаль ипотекага килгәндә, 11 район еллык планны тулысынча үти алмаган. Алар, шул исәптән Казан да күп кенә объектларны киләсе елга тапшырачак. 2011 елның мартында өч сменада салынырга тиешле 6 микрорайон да әле тиз генә күрә алмаячакбыз. Мәркәзебездә быел 390,8 социаль торак  салу  каралса да, ул 71 процентка гына башкарылган. Әлмәт һәм Алабуга районнары да  программа үтәлеше белән мактана алмый.

Билгеле ки, төзелешне күп нәрсәләр тоткарлый. Әлеге тармакта эшләүче бер танышым сүзләренә караганда, ел башында документларга, акча күчерүгә бәйле проблемалар туа. Шуңа да эшкә тотынуы кыен. Соңыннан тизрәк төзеп бетерергә кирәк дип ашыктыралар. Эшне төрле дәрәҗәдәге хезмәтчәннәр арасында оештыру да камил түгел икән.

